
ക്കാറായി. ൧൮൮൩ആഗറ്റ്  ൨൬ - അദ്ദേഹം  ഭക്ഷണം കഴിച്ചുകൊണ്ടിരുന്ന സമയം  അദ്ദേഹത്തിന്ന് പെട്ടെന്ന് പക്ഷവാതം  തുടങ്ങി : അദ്ദേഹത്തിനു സംസാരിക്കാൻ പാടില്ലാതെയായി. അദ്ദേഹത്തിന്റെ വലത്തെക്കയ്യിനും  കാലിനും  ചേഷ്ടയില്ലാതായി , അദ്ദേഹം  ക്രമേണ ക്ഷീണിച്ച് , ൨൭ - പത്തേമുക്കാൽമണിയോടുകൂടി ഇഹലോകവാസം  വെടിഞ്ഞു. മഹാരാജാവിന്റെ കല്പനപ്രകാരം  പട്ടാളക്കാരുടെ അകമ്പടിയോടുകൂടി പിറ്റേദിവസം  രാവിലെ അദ്ദേഹത്തിന്റെ ശവസംസ്കാരം  കഴിച്ചു. കൊച്ചി രാജ്യം  അന്ധകാരമായി.


				൧൨   ആകൃതിയും  പ്രകൃതിയും








		ശങ്കുണ്ണിമേനോൻ സാമാന്യം  ദീൎഘകായനും  ദൃഢഗാത്രനും  ആയിരുന്നു. അദ്ദേഹത്തിന്റെ ശരീരം  വളരെ കെല്പുള്ളതായിരുന്നു. വയ്യാതാകുന്നതിന്നു മുമ്പ് ധാരാളം  പ്രയത്നം  ചെയ്യുന്നതിന്നും  കായക്ളേശമൗഭവിക്കുന്നതിന്നും  അദ്ദേഹത്തിന്നു ശേഷിയുണ്ടായിരുന്നു. കാഴ്ചയിൽ വിശേഷവിധിയായുള്ള അംഗസൗഭാഗ്യവും  , പ്രഭാവവും, ഉജ്വലിക്കുന്ന ദൃഷ്ടികളും , വിശാലനെറ്റിത്തടവും, ശുകനാസികയും, ഗംഭീരവും  പ്രസന്നവും  ആയ മുഖഭാവവും, യദൃഛയാ കാണുന്നവൎകൂടി തിരിഞ്ഞുനോക്കി ആരാണെന്നത്ഭുതപ്പെടത്തക്ക വിശിഷ്ടതയും  അദ്ദേഹത്തിനുണ്ടായിരുന്നു. നന്ന അറ്റുത്ത് പരിചയപ്പെടുവാൻ സംഗതിവന്നവൎക്ക് ഒന്നാമതായി ഉണ്ടായ അഭിപ്രായം  അടുപ്പം  കൊണ്ട് ദൃഢപ്പെട്ടുതന്നെ വന്നിരുന്നു.

